
 

 

 

EM 2020/51 

J.nr 01.25.01/20EM-LABU-00051  Side 1 af 2 

30 Oktober 2020 

       UKA 2020/51 

 

Naqqiut 

Naqqiummi siunnersuut 1. august 2020-meersoq taarsiivoq. 

 

Naqqiummi naqqiissutaapput oqaatsit ataasiakkaat. 

 

Inatsisartut Suleriaasianni § 33 naapertorlugu aalajangiiffigisassatut siunnersuut imaattoq 

matumuuna saqqummiuppara:  

 

Suliffeqanngitsunut matchgruppe 1-imiittunut erngerluni sulilersitsiniartarneq 

atorneqartalertuuppat aningaasaqarnikkut, allaffissornikkullu kingunerisassai 

misissorniarlugit nassuiaasiornissamut Naalakkersuisut peqquneqarnissaannik 

Inatsisartut aalajangiiffigisassaattut siunnersuut. Nassuiaat UKA2021-mi Inatsisartunut 

agguaanneqassaaq. 

(Inatsisartunut ilaasortaq Simigaq Heilmann, Demokraatit) 

 

Tunngavilersuut  

Demokraatini isumaqarpugut inuiaqatigiit ataqatigiissuussappata tamatta 

tunniussaqartarnissarput pisariaqartoq. Imatut paasisariaqarpoq peqqissuugaanni, ukiullu 

soraarninngorfissat qaangersimanngikkaanni innuttaasut sulinermikkut imaluunniit 

ilinniarnermikkut tunniussaqartariaqartut.  

Ullumikkut innuttaasut ilaat sulisinnaassusillit suliffissaqannginnertik pissutigalugu pisortanit 

ikiorsiissutinik pisartagaqaraangamik angerlarsimaannartarput, annerusumik suliassatuarisarpaat 

naqitsikkiartortarneq. Suliffissarsiortortatsinnut atugassarititaasut taamaattut 

pitsaanerulersittariaqarpagut.  

Naatsumik oqaatigalugu inuk kinaluunniit sulinermigut nunaminut tunniussaqassasoq 

piumasaraarput.  

Demokraatit piumasaraarput innuttaasut suliffissarsiorlutik nalunaarsimasut sukkanerpaamik 

sulilersinneqartassasut.  

Kissaatigaarput siunissami imaassasoq innuttaasuni suliffissaaleqisut matchgruppe 1-imiittut 

akunnerit 72- it suliffissaaleqisutut nalunaareernerup kingorna, ingerlaannaq 

sulilersinneqartarnissaminnut pisinnaatitaalersimassasut.  

Suliassaqartitsinerit tassaasinnaapput najukkami eqqakkanik katersineq, nivassussineq, 

utoqqarnut pulaarneq, imaluunniit atuarfimmi meeqqerivimmiluunniit ikiortitut sulineq.  

Oqariartuutiginiakkap pingaarnersaa tassaavoq inuiaqatigiinnut tunniussaqanngikkaanni pisortat 

ikiorsissutaannik pisartagaqartoqartassanngitsoq.  

Ullumikkut takoreerparput sivisuallaamik suliffissaaleqisuunerup kingunerisaraa ilaatigut 

sulisinnaajunnaarneq, inuttut nakkanganeq, atorfissaqanngitsutulluunniit misigisarneq. 

Tamakkua pinaveersaarumallugit inuunerup isumalimmik atornissaa pingaartipparput; ullaakkut 

makilluni suliartortarneq, minnerunngitsumillu sulinikkut tunniussaqarnerup inuttut qanoq 

pisuunnguallatitsisartiginerata puujorneqannginnissaa. Tamakkua tamarmik inuttut 

siunertaqarluni inuunissamut sunniuteqartarput. 

Ersarissarusupparalu isumassarsiaq taamaallaat innuttaasunut sulinnaassuseqartunut 

matchgruppe 1- imiittunut atuutissammat. Isumassarsiaq innuuttaasunut napparsimasunut, 

innarluutilinnut assigisaannullu atuutissanngilaq, paarlattuanilli taakkununngarpiaq 

ikiuerusuppugut. Nunarput inunnut innarluutilinnut napparsimasunullu 

inuuffigiuminartooqqullugu. 

Siornatigut suliffissarsiortunut ingerlaannartumik sulilersitsiniartarneq atorneqartarsimanngilaq, 

taamaattumillu ingerlaannartumik sulilersitsiniartarneq atorneqartalersuuppat inuiaqatigiinni 

aningaasaqarnikkut, allaffissornikkullu kingunerisassai ilisimaneqanngimmata paaserusuppagut. 

Inatsiliortutummi sammisanut paasisaqarluarluta aalajagiisarnissarput pisariaqarmat.  

Taamaammallu § 37 aqqutigalugu Naalakkersuisunut tassunga tunngasumik 

apeqquteqarsimavunga (Apeqqut normu 47/2020). Akissummi Naalakkersuisut nalilerpaat 

erngerluni sulilersitsiniartarneq aningaasatigut, allafissornikkullu qanoq kinguneqartitsissanersoq 

naammaginartumik akissuteqarfiginissaanut apeqqut annertuallaartoq. Tamatumuunalu 

eqqortutut isigaara tamakku nassiuaammi qulaajarneqassasut siunnersuutigissallugu, 

neriuutigaaralu Naalakkersuisunit, Inatsisartunilu partiinit allanik amerlasuunit 

tapersersorneqarluassallunga. 

 

Pisortanut aningaasaqarnikkut allaffissornikkullu kingunerisassai  

Nassiuaatip suliarinissaanut aningaasartuutitaqassaaq. Aningaasartuutissalli AC- årsværkinit 

marlunnik  annerunissaat naatsorsuutigineqanngilaq.    

 

Inuussutissarsiornermut aningaasaqarnikkut allaffissornikkullu kingunerisassai  

Soqanngilaq  

 

Innuttaasunut aningaasaqarnikkut allaffissornikkullu kingunerisassai  

 


